ANEKS 1
FORMULA E TRANSFERTËS SË PAKUSHTËZUAR - KRITERET DHE KOEFICENTET

	Kriteri
	Koeficienti
	Vlera

(në mijë lekë)
	Arsyeja themelore

	 Transferta e Pakushtëzuar Gjithsej  (14,423,000 mije lekë)  [TP]

Transferta e pakushtëzuar për një  bashki/komunë ose qark është e barabartë me shumën përkatëse që rezulton nga aplikimi i formulës për shpërndarjen e transfertes së pakushtëzuar. 


	Alokimi i Transfertës së Pakushtëzuar – (Shuma  14,423,000 mijë lekë) [TP]

	Pjesa e Qarqeve [Q]
	  9%
	1,280,070
	Ky raport u alokon Qarqeve fonde  për shpenzimet e tyre administrative, për mirëmbajtje dhe investime  të rrugëve rurale dhe për shpenzime të tjera operative.

	Pjesa për Bashkitë/Komunat

[B/K]
	91%
	12,942,930
	Për të siguruar financimin e funksioneve kryesore të ushtruara nga niveli i parë i Qeverisjes Vendore. 

	1. Shpërndarja e pjesës së Bashkisë/Komunës [B/K]

	Grant i Përgjithshëm

[GP]

= [GP] * 1.00
	100%
	12,942,930
	Pjesa  e plote për B/K alokohet në hapin e parë në grantin e përgjithshëm. 
Nuk alokohen fonde të veçanta për kompensim; fondi i kompensimit krijohet nëpërmjet kompensimit të tranzicionit (shih më poshtë).

	2. Shpërndarja e Grantit të Përgjithshëm për Bashkitë/Komunat 

	Popullsia [P-B/K]

= [GP-B/K] * 0.70
	70.0%
	9,060,051
	Ky është kriteri dominant, pasi popullsia është një indikator i lidhur ngushtë me shpenzimet dhe nevojat për shërbime. Alokimi i [P-B/K/] ndahet proporcionalisht me popullsinë relative të çdo Bashkie/Komune kundrejt popullsisë totale.  Për vitin 2009 te dhënat e popullsisë siç ishin edhe per vitin 2008, janë marrë nga Drejtoria e Përgjithshme e Gjendjes Civile me te dhënat e Janarit 2007.

	Sipërfaqja e komunave [S-K]

= [GP-B/K] * 0.15

	15%
	1,941,440
	Ky element është i aplikueshëm vetëm për komunat. Komunë me sipërfaqe më të madhe nënkupton (për të gjitha kushtet e tjera të barabarta) se ka rrugë më të gjata dhe sfida të tjera infrastrukturore që kushtojnë.  
Alokimi i [S-K] ndahet proporcionalisht me sipërfaqen relative të çdo komune kundrejt sipërfaqes totale. Për  komuna malore sipërfaqja është llogaritur si totali i sipërfaqes bazë  shtuar me katër herë.  

	Shërbimet Urbane 
 [SU-B]

= [GP-B/K] * 0.15
	15%
	1,941,440
	Ky koeficient  për simetri me komunat është 15% e totalit të fondit  dhe  ndahet proporcionalisht me popullsinë relative të çdo bashkie kundrejt popullsisë totale të bashkive.

Për  Bashkitë e vlerësuara si bashki në nevojë koeficienti i shërbimeve urbane është llogaritur duke  shtuar me 2 herë numrin faktik të popullsisë. Për bashki malore, koeficienti i shërbimeve urbane është llogaritur duke shtuar me 2 herë numrin faktik të popullsisë.   
Për bashkitë malore e njëkohësisht në nevojë  koeficienti i shërbimeve  urbane është llogaritur duke  shtuar  4 herë  numrin faktik të popullsisë për këto bashki. 

	3. Rregullimi i Ekualizimit Fiskal për  Bashkitë dhe Komunat

	Ekualizimi Fiskal

(B/KPCR-NPCR)*(+/-25%)*Popullsia

[PCR] -TAPF = Të ardhura për frymë 

N = nacionale
	25%
	1,098,408
	Ekualizimi fiskal bazohet në mesataren e të ardhurave  të vitit 2006 dhe 2007 nga taksa vendor e biznesit të vogël si dhe nga të ardhurat faktike të taksës së regjistrimi të përvitshëm të mjeteve të transportit rrugor për vitin 2007.
B/K që kanë të ardhura për frymë më të larta se sa të ardhurat nacionale për frymë kontribuojnë 25% të diferencës ndërmjet të dyjave shumëzuar me popullsinë e tyre.  B/K që kanë të ardhura për frymë me të ulëta se të ardhurat nacionale për frymë marrin 25% të së njëjtës diferencë të llogaritur në të njëjtën mënyrë. 

	Rregullimi transitor  (rezultati + 8%  kundrejt vitit 2008)

(B/KR2008-B/KR2009)*(0.108)

R = të ardhura për një vit të dhënë
	Kufiri

 0.00%

koeficienti

108%
	413,451
	B/K  të cilat, pas rezultateve të ekualizimit fiskal kane një grant qe është me i ulët se në vitin 2008 kompensohen për diferencën në masën 108 %  

	Rregullimi transitor
 (rezultatet pozitive kundrejt vitit 2008)


	Kufiri

>20%

Koeficienti

1.20%
	(673,515)

	Pas rezultateve të ekualizimit fiskal, ato B/K të cilat përfitojnë një rritje mbi 20% krahasuar me vitin 2008, kontribuojnë  për rritjen e garancisë minimale për fryme në masën e tejkalimit mbi 20% krahasuar me rezultatin e transfertës për vitin 2008.

	Kompensimi i garancisë minimale për frymë.


	B – 3,630 minimumi për frymë

K – 2,630 minimum për frymë 
	150,834
	Për të siguruar një të ardhur të garantuar minimale për frymë, ky kompensim krahason të ardhurat përfundimtare për frymë (grantit të përshtatur për tranzicion, plus të ardhurat fiskale të listuar më përpara) me garancinë minimale prej (2,630 lek/për frymë për komunat, 3,630 lek/për frymë për bashkitë). Bashkitë ose Komunat marrin diferencën ndërmjet të dyjave, shumëzuar me popullsinë e tyre.

	Fondi Neto i Kompensimit për bashkitë dhe komunat

[FNK-B/K]


	
	109,230
	Ky fond është produkt  i elementeve të mëposhtme:

- Kompensimi transitor për rezultat negativ

+ Kompensimi transitor për rezultat pozitiv

- Kompensimi i garancisë minimale për frymë

Përdorimi i fondit kompensues për B/K bëhet sipas kritereve të parashikuara, siç përshkruhet në Aneksin 2.

	4.Fonde për konviktet e arsimit parauniversitar

	Grant i Përgjithshëm


	100%
	200,000
	Alokimi i fondeve për paga dhe sigurime shoqerore bëhet  proporcionalisht  me numrin  e punonjësve sipas konvikteve ne bashkite; Berat, Çorovode, Peshkopi, Burrel, Durrës, Gjirokastër, Tepelene, Përmet, Fier, Lushnjë, Elbasan, Cërrik, Gramsh, Korçë, Erseke, Leskovik, Lezhe, Rrëshen, Rubik, Kukës, Krumë, Shkodër, Puke, Tirane, Vlore dhe të komunave, Qendër Fier, Golem Kavajë, Kelmend Malësi e Madhe.

	5. Shuma Finale e Grantit për Bashkitë dhe Komunat 

	Shuma në total e shpërndarjes së grantit për bashkitë dhe komunat  
	
	13,033,700
	Ne këtë shume përfshihen edhe fondet qe jepen për konviktet e arsimit parauniversitar

	6. Shpërndarja e Pjesës së Grantit për Qarqet

	Granti i Përgjithshëm për Qarqet
	98%
	1,254,469
	Për financimin e funksioneve bazë të qarqeve.

	Fondi i Kompensimit për Qarqet
	2%
	25,601
	Për financimin e rasteve të veçanta të shpenzimeve të qarqeve

	7. Shpërndarja e Grantit të Përgjithshëm  për Qarqet

	Shuma fikse [SF-Q]

= [Q] * 0.10
	10%
	125,447
	Shuma fikse alokon një shumë të barabartë për çdo qark. 

Shuma në total  [SF-Q] ndahet barabar mes qarqeve (pjesëtohet me numrin e qarqeve 12)

	Popullsia [P-Q]

= [Q] * 0.25
	28%
	351,251
	Tipet e shërbimeve të siguruara nga qarku kanë një korrelacion negativ me popullsinë.   Dhënia e një peshe më të madhe këtij kriteri do të penalizonte padrejtësisht më tepër qarqet më të varfra dhe me më pak banorë.

Alokimi i [P-Q] bëhet proporcionalisht me popullsinë relative të çdo qarku kundrejt totalit të popullsisë.

	Treguesi gjeografik  [KG-Q]

= [Q] * 0.30
	30%
	276,341


	Ky është një tregues i rëndësishëm që merr parasysh avantazhet dhe dizavantazhet natyrore të vendndodhjes së qarkut. Për të karakterizuar tre zonat tipike te vendit: fushore – kodrinore – malore u përdor një shkallë përkatëse 1-3-5. Sa më e lartë shkalla aq më të mëdha fondet që do të alokohen për këtë koeficient.

Alokimi i [KG-Q] bëhet proporcionalisht me raportin e shkallës së qarkut kundrejt shumës së shkallëve për të gjithë qarqet (32). 

	Koeficienti i Rrugës [R-k]

= [Q] * 0.30
	32%
	401,430


	Alokimi [KR] ndahet proporcionalisht me gjatësinë relative të rrugëve për secilin qark, kundrejt gjatësisë totale. 

	8. Fonde të disponueshme për kompensim

	a. Kompensim për B/K 

b. Kompensimi për Q 

TOTALI


	
	109,230

25,601
134,831

	Përdorimi i këtyre fondeve të kompensimit do të bazohet në kriteret e caktuara ne Udhëzimin e Zbatimit te Buxhetit te vitit 2009.


ANEKS 2

Kriteret e Shpërndarjes së Fondit të Kompensimit

	Nivelet e Pushtetit Vendor
	Kriteret

	A. Fonde vetëm për bashkitë dhe komunat
	- Kompensimi për ripershtatjen e kapacitetit fiskal, nëse ka devijime mbi treguesit e përdorur në formule.

-Kompensimi bazuar ne kriterin e varfërisë. 

-Për konviktet e transferuar në nivel vendor.

	B. Fonde vetëm për qarqet
	-Disa shpenzime operative qe mund te nevojiten gjate vitit.




Ministria e Financave publikon për çdo bashki, komune dhe qark sasinë e fondeve dhe arsyet e shpërndarjes së këtyre fondeve. 

Procedurat për alokimin e këtij fondi përcaktohen në udhëzimin e zbatimit të buxhetit të vitit 2009.

ANEKS 3

Fondet për grantet konkurruese dhe shpërndarja e tyre

Fondet e buxhetit te shtetit të akorduara për Ministritë e linjës dhe që financojnë projekte që sipas ligjit Nr. 8652, datë 31.07.2000 “Për organizimin dhe funksionimin e qeverisjes vendore”, janë funksione të pushtetit vendor do të ndahen, monitorohen dhe kontrollohen në bashkëpunim me përfaqësuesit e pushtetit vendor. Ministritë i akordojnë këto fonde për njësite përkatëse te qeverisjes vendore, bazuar në një sistem konkurrues, të hapur e transparent sipas kritereve të përcaktuara në këtë aneks. Këto fonde janë parashikuar në zërin “Grante Konkurruese” dhe përbëhen nga fonde te buxhetit të shtetit, akorduar ministrive ose institucioneve te destinuara për tu përdorur për shpenzime kapitale, te lidhura me funksionet e njësive te qeverisjes vendore. 

1. Kriteret e shpërndarjes së fondeve për grantet konkurruese mes njësive të qeverisjes vendore nga institucionet qendrore të përcaktuara në këtë aneks janë:

· Shkalla e ndikimit të pritshëm në zhvillimin ekonomik e social si dhe shkalla e përputhshmërisë me përparësitë vendore dhe/ose rajonale të zhvillimit dhe kombëtare.

· Shkalla e ndikimit në reduktimin e varfërisë dhe e rritjes së aksesit në shërbimet bazë.

·    Numri i përfituesve në mënyre direkte dhe indirekte nga projekti.

· Fondi lidhet me koston lokale të një financimi të huaj. 

· Projekte në vazhdim, për të cilat ka detyrime kontraktore. 

· Cilësia e projekteve teknike te propozuara nga njësitë e qeverisjes vendore. 

2. Procedurat e shpërndarjes së fondeve për grantet konkurruese. 

Shpërndarja e granteve konkurruese behet nga një Komitet i përberë nga përfaqësues të: Ministrisë së Financave, Ministrive përkatëse të Linjës, Ministrisë së Brendshme dhe përfaqësues të shoqatave të njësive të qeverisjes vendore. Ky Komitet kryesohet nga Ministria e Financave dhe asistohet nga Fondi Shqiptar i Zhvillimit, në rastin e infrastrukturës vendore, i cili bën vlerësimin dhe listimin paraprak të projekteve.

Funksionimi i këtij komiteti rregullohet me urdhër të Ministrit të Financave.

Çelja e fondeve bëhet nga Ministria e Financave në baze të vendimit të komitetit përkatës në të cilin specifikohet: emri i projektit, vlera e plote e projektit dhe fondi i miratuar për vitin 2009.

Për rastin e objekteve në vazhdim të çelura me Vendim Komiteti, të cilat në baze të realizimit me ritme të shpejta kane mundësi absorbimi/realizimi  të një vlere me te madhe se ajo e alokuar, ministria përkatëse e linjës propozon pranë Ministrisë së Financave të drejtën e kalimit të fondeve në këto projekte, nga projektet që nuk e garantojnë realizimin e tyre apo edhe nga fonde të papërdorura.   

ANEKS 4
Për konviktet e arsimit parauniversitar
Në tranferten e pakushtëzuar të bashkive, Berat, Çorovode, Peshkopi, Burrel, Durrës, Gjirokastër, Tepelene, Përmet, Fier, Lushnjë, Elbasan, Cërrik, Gramsh, Korçë, Erseke, Leskovik, Lezhe, Rrëshen, Rubik, Kukës, Krumë, Shkodër, Puke, Tirane, Vlore dhe të komunave, Qendër Fier, Golem Kavajë, Kelmend Malësi e Madhe janë të përfshira edhe fondet për paga dhe sigurime shoqërore të personelit të konvikteve të arsimit parauniversitar.

Shpenzimet për personelin (paga dhe sigurime shoqërore) janë llogaritur mbështetur mbi numrin e punonjësve për secilin konvikt  sipas aneksit të Vendimit të Këshillit të Ministrave Nr. 502, date 16.04.2008 “Për administrimin e konvikteve te sistemit arsimor parauniversitar”.     

Për llogaritjen dhe kryerjen e  pagesave të pagave dhe sigurimeve shoqërore të personelit të këtyre konvikteve, njësit e qeverisjes vendore do të mbështeten në kuadrin rregullator që ka përdorur Ministria e Arsimit dhe Shkencës.

Standardet dhe kriteret e ofrimit të shërbimit do të bëhen në përputhje me kuadrin ligjor dhe nënligjor në fuqi. 

Ministria e Arsimit dhe Shkencës para fillimit të vitit fiskal 2009, duhet të dërgoj në njësit e qeverisje vendore gjithë kuadrin ligjor dhe nënligjor lidhur me pagat dhe sigurimet shoqërore të personelit si dhe kriteret dhe standardet e ofrimit të këtij shërbimi.

Në transferten e pakushtëzuar të njësive të qeverisjes vendore janë edhe fondet e tjera për shpenzime operative, shpenzime mirëmbajtje dhe investime.

Njësite e qeverisjes vendore munde të shtojnë fonde nga të ardhurat e tyre për të rritur cilësinë e shërbimit në këtë sektor. 

